
30 սեպտեմբերի 2025 թվականի N 1880-Ա
  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ 2025 ԹՎԱԿԱՆԻ ՍԵՊՏԵՄԲԵՐԻՆ ԴԵՂՁԵՆՈՒ ՊՏՂԱԿԵՐ (CARPOSINA SASAKII MATSUMURA) ԿԱՐԱՆՏԻՆ ՎՆԱՍԱԿԱՐ ՕՐԳԱՆԻԶՄԻ ՆԿԱՏՄԱՄԲ ԿԱՐԱՆՏԻՆ ԲՈՒՍԱՍԱՆԻՏԱՐԱԿԱՆ ՄՇՏԱԴԻՏԱՐԿՈՒՄ (ՄՈՆԻԹՈՐԻՆԳ) ԻՐԱԿԱՆԱՑՆԵԼՈՒ ՄԱՍԻՆ


Ղեկավարվելով Սննդամթերքի անվտանգության պետական վերահսկողության մասին օրենքի 11-րդ հոդվածով, Հայաստանի Հանրապետության վարչապետի 2019 թվականի դեկտեմբերի 19-ի № 1940-Լ որոշման հավելվածի 19-րդ կետի 7-րդ ենթակետով՝

ՀՐԱՄԱՅՈՒՄ ԵՄ՝

1․ Հայաստանի Հանրապետության Արարատի մարզի գյուղ Քաղցրաշենի և Արմավիրի մարզի գյուղ Այգևանի տարածքներում 2025 թվականի հոկտեմբերի 3-ից մինչև հոկտեմբերի 8-ը իրականացնել դեղձենու պտղակեր (Carposina sasakii Matsumura) կարանտին վնասակար օրգանիզմի (այսուհետ` կարանտին վնասակար օրգանիզմ) նկատմամբ կարանտին բուսասանիտարական մշտադիտարկում (մոնիթորինգ)։
2. Մշտադիտարկման իրականացումը հանձնարարել Սննդամթերքի անվտանգության տեսչական մարմնի (այսուհետ` Տեսչական մարմին) Արարատի մարզային կենտրոնի գլխավոր տեսուչներ Գարեգին Սարգսյանին, Խաչիկ Եղիազարյանին և Արմավիրի մարզային կենտրոնի գլխավոր տեսուչներ Ժիրայր Պողոսյանին, Դավիթ Ղազարյանին, Արմավիրի մարզային կենտրոնի փորձագետ Մեխակ Մարկոսյանին։
3. Կարանտին բուսասանիտարական մշտադիտարկումն (մոնիթորինգ)  իրականացնել Տեսչական մարմնի Արարատի և Արմավիրի մարզային կենտրոնների միջոցով՝ սույն հրամանի 1-ին կետում նշված տարածքներում գտնվող դեղձենու այգիներում։
4. Մշտադիտարկման նպատակը սահմանել`
1) բացահայտել կարանտին վնասակար օրգանիզմի` Հայաստանի Հանրապետության տարածք թափանցելու և Հայաստանի Հանրապետության տարածքում տարածվելու ուղիները.
2) անընդհատ վերահսկել կարանտին վնասակար օրգանիզմի` Հայաստանի Հանրապետության տարածքում հայտնվելը, զարգացումը և տարածումը.
3) մշտադիտարկման արդյունքներով ստացված տեղեկատվության միջոցով բացահայտել և գնահատել կարանտին վնասակար օրգանիզմի զանգվածային զարգացմանն ու տարածմանը նպաստող գործոնները.
4) որոշել կարանտին վնասակար օրգանիզմի տարածման տարածքը.
5) նախապատրաստել առաջարկություններ՝ կարանտին վնասակար օրգանիզմի դեմ պայքարի համար անհրաժեշտ միջոցների ձեռնարկման վերաբերյալ.
6) բուսասանիտարական վիճակի զարգացման կանխատեսումը.
7) հավաքել բուսասանիտարական ռիսկերի կառավարման համար անհրաժեշտ տեղեկատվությունը:
5. Մշտադիտարկումն իրականացնել հետևյալ հարցի շրջանակում․ ըստ համայնքների՝ սույն հրամանի 1-ին կետում նշված կարանտին վնասակար օրգանիզմի առկայության բացահայտում։
6. Մշտադիտարկման ընթացքում նմուշառումն իրականացնել  այն դեպքում, երբ ակնադիտական զննման արդյունքում հայտնաբերվել է սույն հրամանի 1-ին կետում նշված կարանտին վնասակար օրգանիզմին մորֆոլոգիական հատկանիշներով նման վնասակար օրգանիզմ, կամ այդ օրգանիզմի կողմից վնասվածության նշաններ կամ հետևանքներ:
7. «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» պետական ոչ առևտրային կազմակերպության տնօրենին` մինչև սույն թվականի հոկտեմբերի 9-ը Սննդամթերքի անվտանգության տեսչական մարմին ներկայացնել սույն հրամանի 1-ին կետում նշված վնասակար օրգանիզմի բացահայտման ուղղությամբ կատարված լաբորատոր փորձարկումների արդյունքները: 
     Տ. ՊԵՏՐՈՍՅԱՆ


2025 թվականի սեպտեմբերի 30

